
Arunachala Pancharatna Varttikam

ಅರುಣಾಚಲಪಂಚರತ್ನವಾರ್ತ್ತಿಕಂ

ಮಂಗಲಂ
ಸಚ್ಚಿನ್ಮಾತ್ರಸ್ವಭಾವಾಯ ನಿತ್ಯಮುಕ್ತಾಯ ಶಂಭವೇ .

ರಮಣಾಯಾತ್ಮನಾಥಾಯ ನಮೋ ಭಗವತೇ ಸದಾ .. 1..

ಗ್ರಂಥಾವತರಣಂ
ತೇನಾರುಣಾಚಲಾಖ್ಯಸ್ಯ ಸ್ವಸ್ವರೂಪಸ್ಯ ಪಂಚಭಿಃ .
ಶ್ಲೋಕೈಃ ಕೃತಾ ನುತಿಸ್ತಸ್ಯಾಃ ಕ್ರಿಯತೇ ಲಘುವಾರ್ತ್ತಿಕಂ .. 2..

ಮಾಂಡೂಕ್ಯೋದಿತಮದ್ವೈತಂ ತುರ್ಯಾಖ್ಯಂ ನಿಷ್ಪ್ರಪಂಚಕಂ .

ಸಸಾಧನಂ ಸ್ತುತಾವಸ್ಯಾಮಾತ್ಮತತ್ತ್ವಂ ಪ್ರಪಂಚ್ಯತೇ .. 3..

ಪ್ರಾಮಾಣ್ಯಂ ಯುಜ್ಯತೇ ಹ್ಯಸ್ಯ ಯತೋ ವಕ್ತ್ಯತ್ರ ಸದ್ಗುರುಃ .
ನಿತ್ಯಾನುಭೂತಮಾತ್ಮೀಯಂ ತತ್ತ್ವಂ ಶಿವಮನಾಮಯಂ .. 4..

ವೇದೇನ ಗುರುವಾಕ್ಯಾನಾಂ ಪ್ರಾಮಾಣ್ಯಂ ಮನ್ಯತಾಂ ಜನಃ .
ಮನ್ಯಾಮಹೇ ತು ವೇದಾನಾಂ ಪ್ರಾಮಾಣ್ಯಂ ಗುರುವಾಕ್ಯತಃ .. 5..
ಸ್ವಸ್ವರೂಪೇ ತುರೀಯಾಖ್ಯೇ ಸ್ಥಿತೋ ಯಸ್ಸ ಭವೇದ್ಗುರುಃ .
ಉಪದೇಶಸ್ತದೀಯೋಯಸ್ಸಾ ಸ್ಯಾದುಪನಿಷತ್ಪರಾ .. 6..

ವಿಹಾಯ ಪ್ರಾಯಶೋ ವಾದಾನ್ ಪ್ರಾಮಾಣ್ಯಾದ್ವಚಸಾಂ ಗುರೋಃ .
ಸಿದ್ಧಾಂತಾ ಏವ ಸಂಗೃಹ್ಯ ದೀಯಂತೇ ಹ್ಯತ್ರ ವಾರ್ತ್ತಿಕೇ .. 7..

ಪ್ರಥಮಶ್ಲೋಕಃ
ಕರುಣಾಪೂರ್ಣಸುಧಾಬ್ಧೇ
ಕಬಲಿತಘನವಿಶ್ವರೂಪ ಕಿರಣಾವಲ್ಯಾ .
ಅರುಣಾಚಲಪರಮಾತ್ಮ-
ನ್ನರುಣೋ ಭವ ಚಿತ್ತಕಂಜಸುವಿಕಾಸಾಯ ..

ಪ್ರಥಮಶ್ಲೋಕಸ್ಯಾನುವಾದಃ
ಕೃಪಾಸುಧಾಂಬುಧೇಽರುಣಾಚಲ ಪ್ರಬೋಧಭಾಸ್ಕರ
ಸ್ವಚಿತ್ಸ್ವರೂಪತೇಜಸಾ ನಿಗೀರ್ಣಸರ್ವಲೋಕಕ .

ಹೃದಂಬುಜಾತಕೋಶಕಪ್ರಫುಲ್ಲತಾವಿಧಾಯಿನೀಂ
ಪ್ರಭಾಂ ನಿಜಾಂ ಪ್ರಸಾರ್ಯ ಭೋಸ್ತಮೋ ವಿನಾಶಯಾಂತರಂ ..

ವಾರ್ತ್ತಿಕಂ
ಹೃದಂಭೋಜವಿಕಾಸಾಯ ಪ್ರಥಮೇ ಪ್ರಾರ್ಥ್ಯತೇ ಶುಭಾ .

ತತ್ಕೃಪಾಸ್ವೀಯಭಕ್ತಾನಾಂ ತತ್ಸ್ವರೂಪತ್ವಸಿದ್ಧಯೇ .

ಅತ್ರೈವ ನಿಷ್ಪ್ರಪಂಚತ್ವಂ ದಿಶ್ಯತೇ ಚ ಪರಾತ್ಮನಃ .. 8..
ಅಹಮಿತ್ಯಖಿಲಸ್ಯಾಂತರ್ಭಾನಂಯತ್ ಪರಮಾತ್ಮನಃ .
ಕರುಣೇತ್ಯುಚ್ಯತೇ ಸೈವ ನಾದ್ವೈತೇ ವಿಕ್ರಿಯಾಯತಃ .. 9..
ಕರುಣಾಯಾಃ ಸ್ವರೂಪತ್ವಮಿಷ್ಟಂ ನ ಗುಣತಾ ವಿಭೋಃ .
ಉಚ್ಯತೇ ನಿರ್ಗುಣತ್ವಂ ಹಿ ವೇದಾಂತೈಃ ಪರಮಾತ್ಮನಃ .. 10..
ತಯಾ ಗೃಹೀತಾ ಯೇ ಭಕ್ತಾಃ ಪ್ರೇಮಿಣೋ ವಾ ವಿಚಾರಿಣಃ .
ಸ್ವರೂಪಾನುಭವಸ್ತೇಷಾಂ ಧ್ರುವೋ ಹ್ಯಜ್ಞಾನನಾಶತಃ .. 11..
ನಿಷ್ಪ್ರಪಂಚಕಮದ್ವೈತಂ ತುರ್ಯಂ ಸತ್ಯಮಿತಿ ಸ್ಫುಟಂ .

ಜಗತ್ಕಬಲನಸ್ಯೋಕ್ತ್ಯಾ ಪೂರ್ವಾರ್ಧೇ ಗುರುಣೋಚ್ಯತೇ .. 12..

ಅಧಿಷ್ಠಾನತಯಾ ತಸ್ಯ ವಿಶ್ವಸ್ಯಾರೋಪಿತತ್ವತಃ .
ಸತ್ಯತ್ವಮಸ್ತಿ ತಸ್ಯೈವ ನ ತು ವಿಶ್ವಸ್ಯ ಕರ್ಹಿಚಿತ್ .. 13..

ಕುರುತೇ ಹ್ಯಸದೇವಾಸತ್ ಕರುಣಾ ಪರಮಾತ್ಮನಃ .
ನಾನ್ಯತ್ ಕಿಂಚನ ಕರ್ತವ್ಯಂ ಸತ್ಯ ಆತ್ಮಾ ಸ ಏವ ಹಿ .. 14..

ಸಂವಿದ್ಭಾನುರಸಾವಾತ್ಮಾ ಯದ್ಭಾಸಾ ಮಾಯಿಕಂ ಜಗತ್ .

ನೀಯತೇ ನಾಶಮತ್ಯಂತಂ ತಮೋ ಭಾಸಾ ಯಥಾ ರವೇಃ .. 15..
ಅಸದೇವ ತಮೋಯದ್ವತ್ ಸತ್ಯವದ್ಗೃಹ್ಯತೇಽಬುಧೈಃ .
ಅಸತ್ಯೈವ ತಥಾ ಮಾಯಾ ಸಕಾರ್ಯಾ ಸತ್ಯವನ್ಮತಾ .. 16..

ಯಥಾಽಸತ್ತ್ವಾತ್ ತಮೋ ಭಾಸಾ ಕಬಲೀಕ್ರಿಯತೇ ರವೇಃ .
ಸಕಾರ್ಯಾ ಚ ತಥಾ ಮಾಯಾ ಕಬಲೀಕ್ರಿಯತೇ ಚಿತಾ .. 17..

ಸ ಏವ ಶಿಷ್ಯತೇ ತುರ್ಯೇ ಚಿದಾನಂದೋಽದ್ವಿತೀಯಕಃ .
ನ ಜೀವೋ ನ ಜಗತ್ ಕಿಂಚಿತ್ ತದ್ದ್ವಯಂ ಚ ಮೃಷಾ ಕಿಲ .. 18..

ದ್ವಿತೀಯಶ್ಲೋಕಃ
ತ್ವಯ್ಯರುಣಾಚಲ ಸರ್ವಂ
ಭೂತ್ವಾ ಸ್ಥಿತ್ವಾ ಪ್ರಲೀನಮೇತಚ್ಚಿತ್ರಂ .

ಹೃದ್ಯಹಮಿತ್ಯಾತ್ಮತಯಾ
ನೃತ್ಯಸಿ ಭೋಸ್ತೇ ವದಂತಿ ಹೃದಯಂ ನಾಮ ..

ದ್ವಿತೀಯಶ್ಲೋಕಾನುವಾದಃ

ಉದೇತಿ ವರ್ತತೇ ಪ್ರಲೀಯತೇಽಖಿಲಂ ಜಗಚ್ಚಲಂ
ತ್ವಯಿ ಪ್ರಕಾಶವತ್ಪಟೇ ಯಥೈವ ಚಿತ್ರಸಂತತಿಃ .

ಸ್ವತಃ ಸತ್ಯಂ ಜಗನ್ಮತ್ವಾ ತಸ್ಯಾಧಿಷ್ಠಾನಮವ್ಯಯಂ .

ನ ಪಶ್ಯತ್ಯವಿವೇಕೀತಿ ತತ್ತತ್ತ್ವಮುಪದಿಶ್ಯತೇ .. 21..

ಜೀವೇಶೌ ವಿಷಯಾಶ್ಚೇತಿ ತ್ರಿತಯಂ ಜಗದಾಖ್ಯಕಂ .

ಆರೋಪಿತಮಿದಂ ಸರ್ವಮಧಿಷ್ಠಾನೇ ಚಿದಾತ್ಮನಿ .. 22..

ಸ್ವರೂಪಂ ಜಗತಃ ಸತ್ಯಂ ಸಚ್ಚಿದಾತ್ಮೈವ ಕೇವಲಃ .
ಅತೋಽನ್ವೇಷೇಣ ಲಬ್ಧವ್ಯೋ ವಿಹಾಯೇದಂ ಸ ಏವ ಹಿ .. 23..

ದೃಶ್ಯತೇ ಜಗದಿತ್ಯೇತತ್ ತತ್ಸತ್ತಾಂ ನೈವ ಸಾಧಯೇತ್ .

ಅಧಿಷ್ಠಾನಂ ಕಿಮಪ್ಯಸ್ತೀತ್ಯೇತದೇವ ಹಿ ಸಾಧಿತಂ .. 24..

ಪ್ರತೀಯತೇಯಥಾಯದ್ಯತ್ ತತ್ ತಥೇತ್ಯಪ್ರಮಾಣಕಂ .

ವೈಜ್ಞಾನಿಕಜನೈಶ್ಚಾಪಿ ಸ್ಪಷ್ಟಮೇತನ್ನಿರೂಪಿತಂ .. 25..

ಬಹಿರ್ಮುಖತಯಾ ತೇ ತು ಭೇದಜ್ಞಾನಪರಾಯಣಾಃ .
ನ ಸ್ವಂ ವೇದಿತುಮಿಚ್ಛಂತಿ ಜ್ಞಾನಂ ತೇಷಾಮತೋ ಮೃಷಾ .. 26..

ಸಾಕ್ಷಾತ್ಕೃತಮಧಿಷ್ಠಾನಂ ಜಗತೋ ಯೇನ ಬೋಧತಃ .
ಪ್ರಮಾಣೀಕೃತ್ಯ ತದ್ವಾಕ್ಯಂ ತಥಾ ನಿಷ್ಠಾಂ ಲಭೇಮಹಿ .. 27..

ಮನ ಏವ ಸ್ವಯಂ ಮಾಯಾಯಾಽನ್ಯಥಾ ಕುರುತೇ ಪರಂ .

ಜ್ಞಾಯತಾಂ ತದಿದಂ ಸ್ಪಷ್ಟಂ ಸುಪ್ತೌ ಜಗದಭಾನತಃ .. 29..
ಉದೇತಿ ವರ್ತತೇ ತಸ್ಮಿನ್ ಲೀಯತೇ ಚಾಖಿಲಂಯತಃ .

ಶುದ್ಧಚಿದ್ರೂಪ ಆತ್ಮೈವ ಸತ್ಯೋ ನಾನ್ಯಸ್ತತಃ ಶಿವಃ .

ಉದಿಯಾಯ ಚ ವೇಗೇನ ಸಮಾಧೇರ್ವ್ಯುತ್ಥಿತಸ್ಯ ಹಿ .

ಅನಾಶಾನ್ಮನಸೋ ಹ್ಯೇವಂ ವೇಗೇನ ಸ್ಮೃತಿರುದ್ಗತಾ .. 86..

ಮಹಿಮ್ನಿ ರಮತೇಯೋಗೀ ನ ಸ್ವರೂಪಂ ಪ್ರಪದ್ಯತೇ .

ಇತ್ಯುಕ್ತ್ಯಾಯೋಗಿನೋ ಭೋಗೋ ದಿಶ್ಯತೇ ನ ತುಮೋಕ್ಷಣಂ .. 87..

ಅಲ್ಪಮಪ್ಯಂತರಂ ಕೃತ್ವಾ ಭಯಮೇತೀತಿ ಚ ಶ್ರುತೇಃ .
ನಾಭಯಂ ವಿಂದತೇಯೋಗೀತ್ಯಯಮರ್ಥೋ ನಿರೂಪಿತಃ .. 88..
ವಿನಾ ವಿವೇಕಮತ್ರೋಕ್ತಂ ಸ್ವಶಕ್ತ್ಯಾ ಚ ಹಠೇನ ಚ .

ಯತಮಾನೋ ಹಿ ದಿಷ್ಟೋಽತ್ರ ನ ತು ಸರ್ವೋಽಪಿಯೋಗಗಃ .. 89..
ಯಾವನ್ನ ಸಜ್ಜತೇ ಸೋಽಯಂ ವಿಚಾರೇಽಹಂಕೃತಿಂ ತ್ಯಜನ್ .

ವಾರ್ತ್ತಿಕಂ
ಅತೋ ವಿಶಿಷ್ಯತೇ ಪ್ರೇಮೀ ತದರ್ಪಿತಮನಾಃ ಸದಾ .

᳚ ಯೋ ಮಾಂ ಪಶ್ಯತಿ ಸರ್ವತ್ರ ಸರ್ವಂ ಚ ಮಯಿಪಶ್ಯತಿ .

ಇತಿ ಗೀತಾಸು ಸಂದಿಷ್ಟಂ ಪಾರಮ್ಯಂ ಪ್ರೇಮಿಣಃ ಕಿಲ .. 93..

ಪಶ್ಯಂಸ್ತಂ ಸ ಸದಾ ಪ್ರೇಷ್ಠಂ ತದಾನಂದೇ ನಿಮಗ್ನಧೀಃ .

8 sanskritdocuments.org



ಅರುಣಾಚಲಪಂಚರತ್ನವಾರ್ತ್ತಿಕಂ

ಭಕ್ತಿಯೋಗೇನ ಲಭ್ಯೇತ ಪರಸ್ಮಿನ್ ಪ್ರೇಮ ಶೋಭನಂ .

ಉಕ್ತಾ ಭಾಗವತೇ ಭಕ್ತಿರ್ನವಧಾ ಶ್ರವಣಾದಿಕಾ .

ವೃದ್ಧ ಇತ್ಯುಚ್ಯತೇ ಜ್ಞಾನೀ ಪ್ರೇಮೀ ಬಾಲ ಇತೀರ್ಯತೇ .

ಅಹಂಕಾರಪರೀತಾತ್ಮಾಯೋಗೀ ಪ್ರೋಕ್ತೋ ಯುವೇತಿ ಚ .. 102..

ಅತ್ರ ಯೌವನಮೇವಾದ್ಯಂ ತತೋ ಬಾಲತ್ವವೃದ್ಧತೇ .

ಸಾಹಂಕಾರತ್ವಮೇವಾದೌ ನಿರಹಂಕಾರತಾ ಪರಾ .

ಯೋಗಾದ್ಭಕ್ತಿಸ್ತತಃ ಪ್ರೇಮ ತತೋ ಜ್ಞಾನಮಿತಿ ಕ್ರಮಃ .. 103..
ಉತ್ತಮೋ ಭವತಿ ಜ್ಞಾನೀ ನಿಕೃಷ್ಟೋಯೋಗತತ್ಪರಃ .

ಮೋಕ್ಷಕಾರಣಸಾಮಗ್ರ್ಯಾಂ ಭಕ್ತಿರೇವ ಗರೀಯಸೀ .

ಭಕ್ತಿಪ್ರಕಾರೇ ಸರ್ವಸ್ಮಿನ್ ವಿಚಾರಃ ಪರಮೋತ್ತಮಃ .. 105..
ವಿಚಾರೇಣಾನ್ನತಾಂ ಯಾತಿ ಪರಮಸ್ಯ ಸ್ವಯಂ ಹೃದಿ .

ಮಂಗಲಂ
ಈಶ್ವರೋ ಗುರುರಾತ್ಮೇತಿ ಮೂರ್ತಿಭೇದವಿಭಾಗಿನೇ .

ಪರಸ್ಮೈ ರಮಣಾಖ್ಯಾಯ ಪಂಚರತ್ನಕೃತೇ ನಮಃ .. 108..
ಇತಿ ಶಿವಂ

In another Ashram publication, there is an addition of another verse

(as below) one of Ganapati Muni’s disciples, Daivarata, wrote a Tamil

verse and colophon in praise of the stotra.

Maharshi translated this in Sanskrit. The original pancharatna was

composed by Maharshi in Tamil and also translated by him into Sanskrit.

ಏತದ್ ರಮಣಮಹರ್ಷೇರ್ದರ್ಶನಮರುಣಾಚಲಸ್ಯ ದೇವಗಿರಾ .

ಪಂಚಕಮಾರ್ಯಾಗೀತೌ ರತ್ನಂ ತ್ವಿದಮೌಪನಿಷದಂ ಹಿ ..

ಇತಿ ಶ್ರೀ ಪಾರಾಶರ್ಯಸ್ಯ ಭಗವತೋ ಮಹರ್ಷೇರಾಚಾರ್ಯ
ರಮಣಸ್ಯ ದರ್ಶನಮರುಣಾಚಲಪಂಚರತ್ನಂ ..

